	ՀԻՄՆԱՎՈՐՈՒՄ
«Հայաստանի Հանրապետության կառավարության 2003 թվականի դեկտեմբերի 18-ի N 1781-Ն որոշման մեջ փոփոխություն կատարելու  մասին» Հայաստանի Հանրապետության կառավարության որոշման նախագծի ընդունման անհրաժեշտության



	
	1.Անհրաժեշտությունը 
Որոշման ընդունման անհրաժեշտությունը պայմանավորված է  Արփա-Սևան թունելի անխափան աշխատանքի ապահովմամբ, Սևանա լճի մակարդակի աստիճանական բարձրացման նպատակով թունելով Սևանա լիճ առավելագույն քանակի ջրի տեղափոխմամբ:

	
	         

	
	2.Ընթացիկ իրավիճակը և խնդիրները 
     <<Որոտան-Արփա-Սևան» հիդրոհանգույցի ջրային համակարգը 2004 թվականի օգոստոսի 17-ին կնքված N ԾՁԲ-04/36 պայմանագրի համաձայն հանձնվել է հավատարմագրային կառավարման <<Արփա-Սևան>> ԲԲԸ-ին՝ 5 տարի ժամկետով, որը երկարաձգվել է 2 անգամ, յուրաքնչյուր անգամ 5 տարի ժամկետով՝ համաձայն ՀՀ կառավարության 2003 թվականի դեկտեմբերի 18-ի <<Պետական սեփականություն հանդիսացող՝ Որոտանի հիդրոհանգույցի և Արփա-Սևան թունելի ջրային համակարգը հավատարմագրային կառավարման հանձնելու մասին>> N 1781-Ն որոշման: 

       <<Արփա-Սևան>> թունելի տեխնիկական վիճակով պայմանավորված 2017-2019 թվականների ընթացքում 4,998.4 մլն դրամի շրջանակներում իրականացվել են Արփա-Սևան թիվ 2 թունելի առանձին վթարային հատվածների անհապաղ վերականգնողական աշխատանքներ:
     <<Հայջրնախագիծ ինստիտուտ>> ՓԲԸ և <<Թունել>> ՍՊԸ կոնսորցիումի 2020 թվականի հուլիսի 20-ին ներկայացվել են <<Արփա – Սևան>>  թիվ 2  թունելի  վթարային  հատվածների՝ 2020 թվականին  իրականացվելիք  հիմնանորոգման  աշխատանքների նախագծանախահաշվային փաստաթղթերը: Նախագծանախահաշվային փաստաթղթերի համաձայն նախատեսվում է իրականացնել 1,615,126.48 հազ. դրամի՝ 7 ամսվա հիմնանորոգման աշխատանքներ:
     Միաժամանակ Արփա-Սևան ջրային համակարգի՝ Կեչուտի ջրամբարի, Եղեգիսի հիդրոհանգույցի փականային հանգույցների և ջրաչափական կետերի, ինչպես նաև «Արփա-Սևան» թունելի ելքամասի ջրաչափական կետերի վերազինման և արդիականացման նախագծանախահաշվային փաստաթղթերի ձեռքբերման նպատակով 2020 թվականին իրականացված մրցույթի արդյունքում կնքվել է պայմանագիր: Նախագծման աշխատանքները դեռևս չեն ավարտվել:

            

	
	3. Տվյալ բնագավառում իրականացվող քաղաքականությունը 
        Հավատարմագրային կառավարման պայմանագրի ժամկետը լրանում է 2020 թվականի դեկտեմբերի 31-ին և հաշվի առնելով, որ Արփա-Սևան թիվ 2 թունելի առանձին վթարային հատվածների հիմնանորոգման աշխատանքները ամբողջությամբ ավարտվել են 2019թ. դեկտեմբերի 20-ին, իսկ 2020 թվականի ընթացքում  իրականացվելիք հիմնանորոգման աշխատանքների համար նախագծա-նախահաշվային փաստաթղթերը ներկայացվել են 2020 թվականի հուլիսի 20-ին, զուգահեռաբար իրականացվում է Արփա-Սևան ջրային համակարգի վերազինման և արդիականացման նախագծման աշխատանքները, ուստի ամփոփելու, տեխնիկական վիճակի գնահատման համար անհրաժեշտ է <<Արփա-Սևան>> թունելի տեխնիկական վիճակը գնահատող միջգերատեսչական հանձնաժողովի կողմից համադրել իրականացված և իրականացվելիք աշխատանքները, որից հետո իրականացնել ուսումնասիրություն: Հաշվի առնելով վերոնշյալը անհրաժեշտություն է առաջացել հավատարմագրային կառավարման պայմանագրի ժամկետը երկարաձգել 1 տարի ժամկետով՝ զուգահեռաբար մրցույթ անցկացնելու պայմանով: Միաժամանակ հավատարմագրային կառավարման պարտավորությունների կատարումն ապահովող գրավի ժամկետը կերկարաձգվի։

	
	4.Կարգավորման նպատակը և բնույթը
Ապահովել հիդրոհանգույցի անվտանգ և անխափան շահագործումը, պահպանումը, ջրային համակարգի օտարման գոտում սանիտարական վիճակի պահպանումը:

	
	

	
	5. Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է Ջրային կոմիտեի կողմից:

	
	6.Ակնկալվող արդյունքը 
Հիդրոհանգույցով տեղափոխված ջրի ծավալի չափով Սևանա լճի ջրային պաշարների ավելացում:



